
Foi un domingo do mes de agosto de 1959 cando os exalumnos do
Instituto Nacional de Segunda Enseñanza que o primeiro goberno
da Segunda República concedeu á Estrada, decidiron celebrar unha
xuntanza homenaxe ós profesores daquel Instituto que permitira ós
xoves homes e mulleres estradenses, non só da vila senón tamén de
todo o concello, boa parte do partido xudicial e aínda da súa comar-
ca, estudar o bacharelato. Esta meritoria institución educativa con-
tribuíu decisivamente á formación intelectual, educativa e cultural
de moitas xeracións de estudantes nunha época na que os institutos
se ubicaban exclusivamente nas grandes capitais e facilitou, ade-
mais, o acceso á formación universitaria.

O feito de ser alcalde da Estrada nesa época Mario Blanco
Fuentes, antigo alumno do referido centro de ensino e, ó mesmo
tempo, home da cultura, de espírito aberto e liberal, propiciou que
se levara a cabo a xuntanza para manifestarlle a aqueles extraordi-

Resumo. Relátase neste traballo a breve pero emotiva crónica da homenaxe que
os exalumnos do Instituto da Estrada ofreceron aos seus antigos profesores, algún
deles expedientado e publicamente humillado nos primeiros momentos da Guerra
Civil. Vinte anos despois accederon a reunirse cos seus compañeiros e alumnos nun
xesto de reconciliación e nobleza dignos do maior encomio, nomeadamente por
parte de don Antonio Fraguas. Ofrécese tamén un incomparable testemuño gráfico:
a fotografía da xuntanza, onde se encontra, entre outros o autor deste traballo.

Abstract. This work relates the brief but emotional article about the event that ex-
pupils from A Estrada Secondary School organized as a tribute to their former
teachers, some of them with disciplinary proceedings and humiliated in public at
the beginning of the Civil War. Twenty years later, they agreed to meet up with
theirs colleagues and pupils as a laudable gesture of reconciliation and nobility,
worthy of the highest praise, in particular by Antonio Fraguas. It also provided an
incomparable graphic witness: a photograph of the meeting, where we find, among
others, the author of this work.

narios profesores o recoñecemento pola súa alta calidade educativa
e a súa profunda humanidade.

Integráronse plenamente na Estrada e participaron en moitos
aspectos da vida da nosa vila, organizando funcións teatrais e agru-
pacións musicais; realizando frecuentes excursións ós nosos pazos,
castros, mámoas, igrexas e en xeral toda a nosa natureza, impartin-
do leccións de etnografía, arqueoloxía e epigrafía, estando sempre na
cabeceira D. Antonio Fraguas.

Estaba dende había tempo na mente de todos os alumnos volver
a reunirse con eles pois, polas circunstrancias adversas do ano 1936,
nin os profesores tiveron tempo de despedirse nin os alumnos de dar-
lles as gracias.

Escribo este artículo porque, aínda que non cheguei a estudar no
Instituto, deuse unha circunstanca que fixo que participara como un
alumno máis.

Aconteceu que era un sábado do mes de agosto de 1959 cando
cheguei á Estrada a pasar a fin de semana con meus pais, en compa-
ñía da miña dona e da miña filla maior de poucos meses. Atopeime
na praza principal, hoxe Praza da Farola, con Manolo Sanmartín e
Angel Señoráns, antigos alumnos do Instituto e organizadores da
xuntanza que ía celebrarse o domingo seguinte. Estaban totalmente
compunxidos porque acababan de recibir un telegrama de D.
Antonio Fraguas desculpando a súa inasistencia. Ante esta situación,
ofrecinme a ir con eles no meu coche a falar con D. Antonio na súa
casa de Loureiro (Cotobade), pois eu xa estaba establecido de médico
en Santiago onde tiña unha boa relación con el. Recibiunos moi
amablemente pero, cando Manolo Sanmartín e Angel Señoráns lle
dixeron que tiña que facer un esforzo para asistir ó día seguinte á
Estrada, él respondeu que non podía ir por non atoparse ben.

Entón dixenlle: “D. Antonio: eu, que non fun alumno daquel
inesquecible instituto, veño aquí suplicarlle que vaia mañán á
Estrada, porque hoxe cando cheguei de Santiago atopeime a todos
os seus antigos alumnos totalmente desmoralizados pola súa ausen-
cia cando tanto profesores como alumnos o consideran a vostede o
máis representantivo. Posiblemente, se non vai mañán á Estrada, os
douscentos alumnos virán estar aquí con vostede. Gardou el un

pouco de silencio e despois contestou que iría coa condición de que
fose só un acto de confraternidade.

O domingo pola mañán foi buscalo Ismael Fernández Rodríguez
(Maelo), ex alumno. Os douscentos alumnos e os profesores estába-
no esperando diante do Instituo, ubicado na rúa Serafín Pazo. O
recibimento que lle fixeron foi un dos actos máis emocionantes que
vivín na miña vida, todos os alumnos abrazándose a él, algúns cho-
rando e don Antonio, moi feliz e sorrinte, abriu os seus brazos como
querendo acollelos a todos no seu peito.

Xa dentro do Instituto, no Salón de Actos, os profesores impar-
tiron todos unha lección, a derradeira lección.

D. Antonio Lino, o director entón, emocionado, foi o primeiro
en falar e dixo: “Fue para mí una gran recompensa ser director de
aquel inolvidable Instituto con unos alumnos tan respetuosos y dis-
ciplinados como vosotros; mi mujer y yo guardamos un gratísimo
recuerdo de los años felices vividos en La Estrada”.

D. Leopoldo Mosquera Caramelo, comezou dicindo “vosotros
sois mis verdaderos alumnos”, xa non puido continuar pois as bágo-
as afloraron aos seus ollos.

Dª. Mercedes Costa, manifestou: “Tengo un gran recuerdo del
trato exquisito de la gente de La Estrada y me siento muy orgullosa
de ser profesora de alumnos tan buenos como vosotros. Aquí, alum-
nos y profesores éramos como una verdadera familia. Os quiero”.

D. Enrique Vidal Abascal recordou o tempo feliz que pasou na
Estrada e estivo de acordo con Mercedes Costa en que alumnos e
profesores formabamos una auténtica familia, engadindo que foi
aquí onde coñeceu á que ia ser súa esposa.

D. Antonio Fraguas mostrou a súa ledicia por volver a verlle a
cara a todos os seus alumnos, agradecéndolles as mostras de afecto e
de cariño con que o recibiron, dicindo a continuación: “La ilusión
de todos nosotros era hacer de aquel Instituto un gran centro de
enseñanza con amplia proyección cultural con unos alumnos tan
receptivos como todos vosotros”.

D. Nicolás Mato, párroco da Estrada, que impartira clase de reli-
xión, pediulle perdón aos alumnos que suspendera, cando en reali-
dade non suspendeu a ninguén.

O profesor Francisco Luque Calzón, natural de Oviedo, deu unha
lección maxistral que titulou “Lección de humildad”.

Dixo: “Cuando yo estaba de profesor aquí en La Estrada, aparte de
las clases normales, daba clases nocturnas a obreros que no tenían la
oportunidad de estudiar Bachillerato, y observé que uno de los obre-
ros asimilaba muy bien las enseñanzas con muestras de una gran inte-
ligencia. Me pareció oportuno llamar al padre y decirle que sería con-
veniente que su hijo, que ya tenía dieciséis años, estudiara bachille-
rato porque era muy aplicado y con una inteligencia superior a la
media. Conseguimos que se le concediese una beca y así fue como
comenzó los estudios y acabó el bachillerato en pocos años. Accedió
luego a la Universidad, donde se licenció en Ciencias Químicas con
un extraordinario expediente y llegó a ser profesor ayudante del cate-
drático D. Ignacio Ribas Marqués. Pasado un tiempo decidió oposi-
tar a Catedrático de Instituto, consiguiendo la cátedra del Instituto
de Oviedo que estaba desempeñando yo como profesor auxiliar.

Cuando me dijeron que venía un catedrático gallego, y para más
abundamiento de La Estrada, me llevé una agradable sorpresa, que
fue mayor al encontrarme con que aquel alumno de las clases noc-
turnas al que yo había apoyado para que estudiara bachillerato, se
presentaba ahora como el catedrático y yo el adjunto de él. Una
auténtica lección de humildad. El alumno se llama Serafín Novoa
Quintas, que hoy está aquí presente en esta fraternal reunión.
Añado que conservo un gran recuerdo de aquel Instituto y agradez-
co a mis alumnos que enviasen un informe muy favorable de mi”.

Tódolos profesores voltaron á Estrada con motivo de celebrarse
o 50 aniversario do Instituto, sumándose tres profesores máis que
non puideron asistir á xuntanza de 1959: o profesor Villafranca, o
profesor Uxío Souto e un profesor de Zaragoza, do que non lembro
o nome, pero os alumnos chamábanlle “Profesor Greenwich”.

Profesores, ex alumnos e outros amigos ante a porta do Concello da Estrada.
Fotografía cortesía de don Manuel Docampo.

02_Estrada_v.15:01 A Estrada v. 12 3/12/12 07:28  Página 117




